Дегустациядә 9 предприятие җитештергән “Докторская” колбасасының сыйфаты бәяләнде.
Тест нәтиҗәләре буенча "Царицыно" ААҖ җитештергән "Царицыно" сәүдә маркалы «Докторская» колбасасы “бик яхшы” билгесенә бәяләнде. Экспертлар нәкъ менә шуңа иң зур бәя бирде. "Фабрика качества» сәүдә маркасы (Самара өлкәсе) белән "Докторская" пешерелгән колбасасы икенче урынны алды. Өченче урында – "Атяшево" сәүдә маркасы белән "Докторская" колбасасы. "Елабужский мясокомбинат" ААҖнең "Докторская" пешерелгән колбасасы һәм "АПК "Камский" ҖЧҖ  (Чаллы ш.) җитештергән "Сосновоборская" сәүдә маркасы белән "Докторская" колбасасы, шулай ук "Микоян" сәүдә маркасы ("Микояновский мясокомбинат" ЯАҖ, Мәскәү ш.) белән "Докторская" колбасасы “яхшы билгесенә лаек булды. Шуннан соң  – "САВА", “Челны-мясо”  һәм “Звениговский” сәүдә маркалары белән җитештерелгән «Докторская» колбасасы үрнәкләре.

Шуннан соң комиссия «Краковская» ярымысланган колбасасын бәяләүгә кереште. Лаборатория тикшеренүләре нәтиҗәсендә колбасаның аерым атамаларында продуктның сәламәтлек өчен куркынычсызлыгына бәйле микробиологик күрсәткечләре буенча кимчелекләре ачыклану сәбәпле дегустациягә «Краковская» колбасасының нибары 3 үрнәге: "Елабужский мясокомбинат» ААҖ, "Фермерские угодья" сәүдә маркалы ("Оптовик" ҖЧҖ, ТР, Алабуга ш.) һәм «Челны-мясо» ҖЧҖ җитештергән продукция үрнәкләре генә чыгарылды. Дегустаторларга бигрәк тә Алабуга ит комбинаты җитештергән колбаса ошады. "Фермерские угодья" сәүдә маркалы  ("Оптовик" ҖЧҖ, ТР, Алабуга ш.) колбаса – икенче, «Челны-мясо» ҖЧҖ продукциясе өченче урынны алды. 
Дегустациягә өченче итеп өч җитештерүченең: "Елабужский мясокомбинат» ААҖ, «Останкино» сәүдә маркасы белән (Мәскәү ш.), хосусый эшмәкәр Р.М.Мотыйгуллинның «РМ» сәүдә маркасы белән (Мамадыш районы) җитештерелгән «Московская» пешерелгән-ысланган колбасасы чыгарылды. Колбасаларның тәме төрлечә булып чыкты. Шунлыктан дегустаторлар төпле генә бер фикергә килә алмады. Нәтиҗәдә “уртача” бәяләнүчеләр рәтендә Мәскәү шәһәрендә «Останкино» сәүдә маркасы белән җитештерелгән «Московская» колбасасы беренче урынга чыкты. "Елабужский мясокомбинат» ААҖ продукциясе –икенче һәм хосусый эшмәкәр Р.М.Мотыйгуллинның «РМ» сәүдә маркасы (Мамадыш районы) белән җитештерелгән “Московская” өченче урынны алды. 

Кобасалар буенча иң ахырдан чи килеш ысланган югары сортлы “Брауншвейгская” колбасасы бәяләнде. Нәтиҗәдә урыннар түбәндәгечә бүленде: "Генеральские колбасы" сәүдә маркасы (Саратов өлкәсе)  белән "Брауншвейгская" чи килеш ысланган колбасасы 1 нче урынга чыкты. «Сызрань» сәүдә маркасы белән җитештерелгән колбасага – 2 нче, "МПК "Атяшевский" ҖЧҖ продукциясенә 3 нче урын бирелде.

Дегустациянең икенче өлешендә экспертлар балыкның тәме үзенчәлекләрен бәяләде.

Бу юлы дегустаторларның көн тәртибенә кызыл балык, тәгаенләп әйткәндә, форель һәм семга (бәйрәм табыны өчен иң кулай балыклар) чыгарылды. Кызыл балык – мәрсин балыклар семьялыгына керүче балыкларның гомуми атамасы ул. 

Экспертлар «АСТО» ҖЧҖ (Санкт-Петербург ш.) җитештергән җиңелчә тозланган форель үрнәгенә иң югары бәя бирде. Икенче урында – ПКП "Меридиан" ААҖ (Мәскәү ш.) җитештергән форель. «Дивный берег» ҖЧҖ фореле исә – өченче урында. 
Җиңелчә тозланган семгага килгәндә, "Русское море" АҖ (Мәскәү өлкәсе, Ногинск шәһәре) продукциясе үрнәге беренче урынга чыкты. "Рыбообрабатывающий комбинат №1"ААҖнең "Каждый день" сәүдә маркасы белән җитештерелә торган җиңелчә тозланган семга филесы икенче урынны алды. «Дивный берег» ҖЧҖ семгасы – бу юлы да өченче урында. 
